
«Բարձրագույն և հետբուհական մասնագիտական կրթության մասին» ՀՀ օրենքի 21-րդ հոդվածի 1-ին մասի 14-րդ կետին և Հայաստանի Հանրապետության կառավարության 2014 թվականի հուլիսի 31-ի N777-Ն որոշման N1 հավելվածի 55-րդ կետին համապատասխան` Հայաստանի Հանրապետության կառավարությունը որոշում է.
1. Սահմանել ըստ կրթական աստիճանների և հավատարմագրման արդյունքների ուսման վարձի առավելագույն չափը՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀՀ կրթության և գիտության նախարար Արմեն Աշոտյան

Հավելված
   ՀՀ կառավարության 2015 թվականի






____________     N          -  Ն որոշման
ՈՒՍՄԱՆ ՎԱՐՁԻ ԱՌԱՎԵԼԱԳՈՒՅՆ ՉԱՓԻ ՍԱՀՄԱՆՈՒՄԸ՝

ԸՍՏ ԿՐԹԱԿԱՆ ԱՍՏԻՃԱՆՆԵՐԻ ԵՎ ՀԱՎԱՏԱՐՄԱԳՐՄԱՆ ԱՐԴՅՈՒՆՔՆԵՐԻ
I.Ընդհանուր դրույթներ

1. Սույնով կարգավորում են Հայաստանի Հանրապետությունում բարձրագույն մասնագիտական կրթական ծրագրեր իրականացնող ուսումնական հաստատություններում (այսուհետ` ուսումնական հաստատություններ)՝ անկախ դրանց գերատեսչական ենթակայությունից և կազմակերպական-իրավական ձևից, ինչպես նաև՝ ուսուցման ձևից (առկա, հեռակա, հեռավար), իրականացվող հիմնական կրթական աստիճաններով (բակալավր և մագիստրոս), հավատարմագրման արդյունքների վրա հիմնված, ուսման վարձի առավելագույն չափի սահմանման հետ կապված հարաբերությունները:

2. Կրթական աստիճանների և հավատարմագրման արդյունքների վրա հիմնված ուսման վարձի առավելագույն չափը ուսման վարձի այն շեմն է, որը ուսումնական հաստատությունը կարող է սահմանել տվյալ մասնագիտության գծով կրթական ծառայություններ մատուցելու համար:
II. Կրթական աստիճանների և հավատարմագրման արդյունքների վրա հիմնված ուսման վարձի առավելագույն չափը սահմանելու սկզբունքները
3. Կրթական աստիճանների և հավատարմագրման արդյունքների վրա հիմնված ուսման վարձի առավելագույն չափը, ինչպես նաև՝ ուսումնական հաստատությունների կողմից տվյալ մասնագիտության համար ուսման վարձի չափը, սահմանելու նպատակով կիրառվում են հետևյալ սկզբունքները.

1) Կրթական աստիճանների և հավատարմագրման արդյունքների վրա հիմնված ուսման վարձի նախատեսված առավելագույն չափից ելնելով համապատասխան մասնագիտության համար ուսման վարձի չափը սահմանելիս ուսումնական հաստատությունները պետք է հաշվի առնեն նաև մեկ ուսանողի կրթության նպատակով ուսումնական հաստատության կողմից կատարվող ծախսերը,

2) Սույն որոշման հավելվածի 9-րդ կետով սահմանված գործակցի կիրառում՝ ՀՀ կառավարության 2011 թվականի հունիսի 30-ի N 978-Ն որոշմամբ հաստատված <<Հայաստանի Հանրապետությունում մասնագիտական կրթական ծրագրեր իրականացնող ուսումնական հաստատությունների և դրանց մասնագիտությունների պետական հավատարմագրման>> կարգի 10-րդ և 19-րդ կետերի համաձայն՝ համապատասխան միջազգային կառույցների (այսուհետ՝ Կառույց) կամ Մասնագիտական կրթության որակի ապահովման ազգային կենտրոնի (այսուհետ՝ ՈԱԱԿ) կողմից հավատարմագրված (ինստիտուցիոնալ կամ ծրագրային) ուսումնական հաստատության, ինչպես նաև՝ նրա չհավատարմագրված լինելու  դեպքում,

3) Սույն որոշման հավելվածի 3-րդ կետի 2-րդ ենթակետին համապատասխան՝ կարգավիճակի փոփոխման դեպքում, սահմանված գործակիցը փոփոխվում է յուրաքանչյուր տարի ուսումնական հաստատության կողմից ուսման վարձի չափը սահմանելիս,

4. Ուսումնական հաստատության կողմից ըստ կրթական աստիճանների և հավատարմագրման արդյունքների վրա հիմնված համապատասխան մասնագիտության համար ուսման վարձի սահմանված չափն ուսումնառության սահմանված ամբողջ ժամանակահատվածում անփոփոխ է տվյալ տարում ընդունված ուսանողների պարագայում:
5. Բուհերի վարկանիշավորման համաշխարհային ճանաչում ունեցող սանդղակներում (www.arwu.org և http://www.timeshighereducation.co.uk/) ընդգրկված 1-200 տեղերը զբաղեցնող ուսումնական հաստատությունների համար կարող է սահմանվել սույն որոշման հավելվածի  9-րդ կետով նախատեսված ուսման վարձի առավելագույն չափից բարձր ուսման վարձի չափ:

6. Նույն մասնագիտության գծով երկրորդ անգամ ծրագրային հավատարմագրում անցնելու դեպքում կարող է սահմանվել սույն որոշման հավելվածի  9-րդ կետով նախատեսված ուսման վարձի առավելագույն չափից բարձր ուսման վարձի չափ, բայց ոչ ավելին՝ քան առավելագույն չափի կրկնապատիկը:

7. ՀՀ ուսումնական հաստատություններ օտարերկրյա քաղաքացիների ընդունելության կարգի պահանջներին համապատասխան ընդունված օտարերկրյա ուսանողների համար ուսումնական հաստատության կողմից պետք է սահմանվի սույն որոշմամբ նախատեսված ուսման վարձի առավելագույն չափից բարձր ուսման վարձի չափ, բացառությամբ օրենքով նախատեսված դեպքերի:

8. Ինտեգրացված կրթական ծրագրերի համար սահմանվում է մագիստրոսական կրթական  աստիճանի համար սահմանված ուսման վարձի առավելագույն չափ:
III. Կրթական աստիճանների և հավատարմագրման արդյունքների վրա հիմնված ուսման վարձի առավելագույն չափի սահմանումը

9. Կառույցի կամ ՈԱԱԿ կողմից հավատարմագրված (ինստիտուցիոնալ կամ ծրագրային) ուսումնական հաստատության ըստ կրթական աստիճանների և հավատարմագրման արդյունքների վրա հիմնված ուսման վարձի առավելագույն չափը սահմանվում է նվազագույն աշխատավարձի նկատմամբ հետևյալ բազմապատիկ գործակիցների կիրառմամբ՝ ըստ ներքոհիշյալ աղյուսակով նախատեսված չափերի.
	Հավատարմագրման արդյունքը
	Կառույց
	ՈԱԱԿ

	
	Բակալավրի կրթական աստիճան
	Մագիստրոսի կրթական աստիճան
	Բակալավրի կրթական աստիճան
	Մագիստրոսի կրթական աստիճան

	Ինստիտուցիոնալ պայմանական
	900
	1000
	800
	900

	Ինստիտուցիոնալ 
	1000
	1100
	900
	1000

	Ծրագրային պայմանական
	1100
	1200
	1000
	1100

	Ծրագրային
	1200
	1300
	1100
	1200


10. Ինստիտուցիոնալ կամ ինստիտուցիոնալ պայմանական հավատարմագրում չունեցող ուսումնական հաստատության համար, ըստ կրթական աստիճանների, ուսման վարձի առավելագույն չափը սահմանվում է 2015-2016 ուստարվա համար ըստ մասնագիտությունների բուհի կողմից սահմանված վարձավճարների չափով:
«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների»
ՀՀ կառավարության որոշման նախագծի վերաբերյալ հիմնավորումը
	Իրավական ակտի հիմնավորումը

	1. 
	Անհրաժեշտություն

	
	ՀՀ կառավարության որոշման նախագծի ընդունումը բխում է «Բարձրագույն և հետբուհական մասնագիտական կրթության մասին» ՀՀ օրենքի 21-րդ հոդվածի 1-ին մասի 14-րդ կետի պահանջներից, ինչպես նաև՝ հիմք ընդունելով Հայաստանի Հանրապետության կառավարության 2014 թվականի հուլիսի 31-ի N777-Ն որոշման N1 հավելվածի 55-րդ կետը և ՀՀ  վարչապետի  2014թ. օգոստոսի  7-ի N 750-Ա որոշման Հավելված 2-ի 2-րդ կետը

	2. 
	Ընթացիկ իրավիճակը և խնդիրները

	
	Ուսման վարձի չափը սահմանում են բարձրագույն ուսումնական հաստատությունները և նրանց կողմից սահմանված ուսման վարձի առավելագույն վարձի չափը որևէ իրավական փաստաթղթով չի կարգավորվում

	3. 
	Տվյալ բնագավառում իրականացվող քաղաքականություն

	
	ՀՀ բարձրագույն ուսումնական հաստատությունների կողմից սահմանվող ուսման վարձի առավելագույն չափի սահմանում՝է ըստ կրթական աստիճանների և հավատարմագրման արդյունքների

	4. 
	Կարգավորման նպատակը և բնույթը

	
	Նախագծի ընդունումը նպատակ ունի կանոնակարգել  ըստ կրթական աստիճանների եվ հավատարմագրման արդյունքների ուսման վարձի առավելագույն չափի սահմանումը

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ պետական և ոչ պետական բարձրագույն ուսումնական հաստատություններ

	6. 
	Ակնկալվող արդյունքը

	
	  Նախագծի ընդունումը կկարգավորի ՀՀ բարձրագույն ուսումնական հաստատությունների կողմից սահմանվող ուսման վարձի առավելագույն չափի սահմանումը՝ ըստ կրթական աստիճանների և հավատարմագրման արդյունքների


Տեղեկանք 

«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների» ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
 






Տեղեկանք

«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

Տեղեկանք

«Ուսման վարձի առավելագույն չափի սահմանում՝ ըստ կրթական աստիճանների և հավատարմագրման արդյունքների» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Նախագահի աշխատակազմ
27.10.2014, Հ Ղ-1823
	դիտողություններ և առաջարկություններ չունի
	
	

	Մշտապես գործող նախարարական սոցիալական կոմիտե
	Որոշման նախագծի 7-րդ կետը լրամշակել այնպես, որպեսզի հստակ և իմպե​րատիվ լինի օտարերկրյա ուսանողների համեմատ ՀՀ քաղաքացիների համար ուսման վարձի ավելի ցածր լինելու պարտադրանքը.


	Առաջարկն ընդունվել է մասնակի, քանի որ օտարերկրացիները կարող են դիմել Հայաստանի Հանրապետության ուսումնական հաստատություններ ընդհանուր հիմունքներով (ՀՀ կառավարության 2012 թվականի ապրիլի 26-ի N 597-Ն որոշում) և ՀՀ ուսումնական հաստատություններ օտարերկրյա քաղաքացիների ընդունելության կարգի պահանջներին համապատասխան (ՀՀ կառավարության 2011 թվականի ապրիլի 28-ի N 700-Ն որոշում):

ՀՀ կառավարության 2012 թվականի ապրիլի 26-ի N 597-Ն որոշմամբ հաստատված «Հայաստանի Հանրապետության պետական և ոչ պետական բարձրագույն ուսումնական հաստատություններ ընդու​​նելության (ըստ բակալավրի կրթական ծրագրի)» կարգի համաձայն բուհ ընդունվածների համար անկախ քաղաքացիությունից ըստ մասնագիտությունների և բուհերի սահմանվում է ուսման վարձի միևնույն չափը:
	Որոշման նախագծի 7-րդ կետը լրամշակվել է

	
	Որոշման նախագծի 1-ին կետը համապատասխանեցնել որոշման նախագծի հավելվածի հետ
	Առաջարկն ընդունվել է, կատարվել է համապատասխան փոփոխություն

	Նախագծից հանվել է նաև <<2. Հայաստանի Հանրապետության կրթության և գիտության նախարարին` սույն որոշման հավելվածի համաձայն ուսման վարձի առավելագույն չափի կիրառումը սկսել 2015 թ. հունվարի 1-ից:>> կետը, քանի որ որոշման ուժի մեջ մտնելու ժամկետը կարգավորվում է հաջորդ կետով

	
	Որոշման նախագծի «2014-2015» թվերը փոխարինել «2015-2016» թվերով
	Առաջարկն ընդունվել է, կատարվել է համապատասխան փոփոխություն
	

	
	Հաշվարկների գործակիցների կիրառման մասով հստակեցնել որոշման նախագծի 3-րդ և 10-րդ կետերը.
	Առաջարկն ընդունվել է, որոշման նախագծի կետերը հստակեցվել են
	

	ՀՀ պաշտպանության նախարարություն
23.10.2014, ՊՆ/510-1871
	դիտողություններ և առաջարկություններ չունի
	
	

	ՀՀ արտակարգ իրավիճակների նախարարություն
22.10.2014,  1/25/10122-14


	դիտողություններ և առաջարկություններ չունի
	
	

	ՀՀ ոստիկանություն
27.10.2014, 24/2608


	դիտողություններ և առաջարկություններ չունի
	
	

	ՀՀ առողջապահության նախարարություն
28.10.2014, ԱՄ/05/11255-14

	Առաջարկվել է Նախագծով հաստատվող հավելվածի վերնագիրը համապատասխանեցնել «Իրավական ակտերի մասին» ՀՀ օրենքի 40-րդ հոդվածի 3-րդ մասի պահանջին, համաձայն որի` իրավական ակտի վերնագիրը գրվում է մեծատառերով

Առաջարկվել է Նախագծով հաստատվող հավելվածի 3-րդ կետի 2-րդ ենթակետում <<Հայաստանի Հանրապետությունում մասնագիտական կրթական ծրագրեր իրականացնող ուսումնական հաստատությունների և դրանց մասնագիտությունների պետական հավատարմագրման>> կարգի անվանումը համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջին:
	Առաջարկն ընդունվել է, կատարվել է համապատասխան փոփոխություն

Առաջարկն ընդունվել է կատարվել է համապատասխան փոփոխություն
	

	
	
	
	

	ՀՀ էկոնոմիկայի նախարարություն
21.10.2014, 01/10.2.1/6491-14/

	դիտողություններ և առաջարկություններ չունի
	
	

	ՀՀ բնապահպանության նախարարություն
21.10.2014, 1/01.2/12285-14
	դիտողություններ և առաջարկություններ չունի
	
	

	ՀՀ աշխատանքի և սոցիալական հարցերի նախարարություն

20.10.2014, ԱԱ/ԹԱ-3-1/8378-14
	Առաջարկվել է Նախագծով հաստատվող հավելվածի 6-րդ կետում հստակեցնել ծրագրային հավատարմագրում  անցած մասնագիտությունների համար նախատեսված ուսման վարձի առավելագույն չափից բարձր ուսման վարձի չափ սահմանելու դեպքերը:
Առաջարկվել է Նախագծով հաստատվող հավելվածի 9-րդ  և 10-րդ կետերում «նվազագույն աշխատավարձի գործակից-պատիկը՝ ըստ ներքոհիշյալ աղյուսակով նախատեսված չափերի» և «նվազագույն աշխատավարձի հետևյալ գործակից-պատիկը» բառերը փոխարինել «նվազագույն աշխատավարձի նկատմամբ հետևյալ բազմապատիկ գործակիցների կիրառմամբ» բառերով:
	Առաջարկը չի ընդունվել, քանի որ 9-րդ կետը սահմանում է կոնկրետ ծրագրային հավատարմագրում (նշենք, որ այն բուհի հավատար-մագրման կարգավիճակի տեսանկյունից վերջնական փուլն է և իրականացվում է կամավորության սկզբունքով, ի տարբերություն ինստիտուցիոնալի, որը պարտադիր է) անցած մասնագիտությունների համար նախատեսված ուսման վարձի չափը:

Առաջարկը ընդունվել է, կատարվել են համապատասխան փոփոխություններ

Առաջարկը ընդունվել է, կատարվել է համապատասխան փոփոխություն


	

	ՀՀ ֆինանսների նախարարություն
30.10.2014, 01/83-2/18777-14
	Առաջարկվել է Նախագծի 3-րդ կետի 3-րդ ենթակետում նշված “3-րդ կետի 1-ին ենթակետով” բառերը փոխարինել “3-րդ կետի 2-րդ ենթակետով” բառերով:

Առաջարկվել է Նախագծի 3-րդ կետում «հրապարակմանը» բառը փոխարինել «հրապարակման օրվան» բառերով:

Առաջարկվել է որոշման նախագծի 3-րդ կետով նախատեսված ուսման վարձի առավելագույն չափի կիրառումը սկսել 2015-2016թթ. ուսումնական տարվա սկզբից:


	Առաջարկը ընդունվել է, կատարվել է համապատասխան փոփոխություն

Առաջարկը ընդունվել է, կատարվել է համապատասխան փոփոխություն

Առաջարկը չի ընդունվել, քանի որ մինչև ուսումնական տարվա սկիզբը դիմորդները պետք է տեղեկացված լինեն ուսման վարձերի չափերի մասին դեռևս տվյալ տարվա մայիս ամսին և ուսանողի հետ կնքվող պայմանագրի տեքստը հրապարակվում է բուհի ընդունելության հայտարարության հետ ու նախապես տրամադրվում  դիմորդներին:
	

	ՀՀ արդարադատության նախարարություն

27.11.2014, 01/9305-14
	Առաջարկվել է նախագծի դրույթներում «շեմ» բառը փոխարինել «չափ» բառով
	Առաջարկը ընդունվել է, կատարվել է համապատասխան փոփոխություններ


	

	
	Առաջարկվել է նախագծի 1-ին կետով նախատեսվող հավելվածի կարգի 1-ին կետում «կազմակերպաիրավական ձևից» բառերը փոխարինել «կազմակերպական-իրավական ձևից» բառերով
	Առաջարկը ընդունվել է, կատարվել է համապատասխան փոփոխություններ


	

	
	Առաջարկվել է նախագծի հավելվածի 3-րդ կետի 2-րդ ենթակետի դրույթները հստակեցնել
	Առաջարկը ընդունվել է, կատարվել է համապատասխան փոփոխություններ


	

	
	Առաջարկվել է նախագծի հավելվածի 3-րդ կետի 2-րդ ենթակետում նշել իրավական ակտի կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի դրույթների
	Առաջարկը ընդունվել է, կատարվել է համապատասխան փոփոխություններ


	

	ՀՀ ԱԺ պատգամավոր

Հ.Բաբուխանյան

Գրությունը ստացվել է 21.11.2014թ.

թիվ  012/32335-14

	Առաջակել է կարգը գործադրել միայն պետական կամ պետպատվեր ստացող բուհերի նկատմամբ:

Առաջարկել է կարգի 7-րդ կետում նախատեսել առանձնահատուկ վերաբերմունք օտարերկրյա հայ ուսանողների նկատմամբ, սահմանելով կարգի 9-րդ կետով նախատեսված առավելագույն չափից 1,5 անգամ ոչ ավել ուսման վարձի չափ:
	Առաջարկը չի ընդունվել, քանի որ ՀՀ կառավարության 2011 թվականի հունիսի 30-ի N959-Ն և N978-Ն որոշումներով հաստատվել են  Հայաստանի Հանրապետության մասնագիտական կրթության հավատարմագրման չափանիշները և Հայաստանի Հանրապետությունում մասնագիտական կրթական ծրագրեր իրականացնող ուսումնական հաստատությունների (անկախ դրանց գերատեսչական ենթակայությունից և կազմակերպաիրավական ձևից) և դրանց մասնագիտու​թյունների պետական հավատարմագրման կարգը, հետևաբար կրթության որակի ապահովման նպատակով ՀՀ բուհերն (պետական, ոչ պետական և այլն) անցնելու են հավատարմագրման նոր գործընթաց` համաձայն սահմանված կարգի և չափանիշների:

 Առաջարկը չի ընդունվել, քանի որ համաձայն <<Բարձրագույն և հետբուհական մասնագիտական կրթության մասին>> ՀՀ օրենքի (Հոդված 6, 3-րդ մաս) դրույթների՝ արդեն իսկ որոշակի ազգությամբ հայ օտարերկրյա ուսանողների համար սահմանված է, որ  արգելվում է բարձրագույն ուսումնական հաստատությունների վճարովի համակարգում սովորող, ուսումնառող՝ Լեռնային Ղարաբաղի Հանրապետության և Վրաստանի Սամցխե-Ջավախք ու Քվեմո-Քարթլի նահանգներում գրանցված և բնակվող հայազգի, Հայաստանի Հանրապետությունում փախստական ճանաչված և ապաստան ստացած ծագումով հայ քաղաքացիների, ինչպես նաև ծագումով հայ այն օտարերկրյա քաղաքացիների նկատմամբ, որոնց մշտական բնակության օտարերկրյա պետությունում ստեղծվել է քաղաքացիների կյանքին կամ առողջությանը սպառնացող արտակարգ իրավիճակ, կիրառել ուսման վարձավճարի ավելի բարձր չափ, քան սահմանված է տվյալ ուսումնական հաստատության համանման պայմաններում սովորող Հայաստանի Հանրապետության քաղաքացիների նկատմամբ: 
	

	Երևանի պետական համալսարան
	Որոշման հավելվածի 6-րդ կետի հետ կապված արվել է դիտողություն
	Դիտողությունն ընդունվել  է 
	Կատարվել է հստակեցում

	Ճարտարապետության և շինարարության Հայաստանի ազգային համալսարան
	Դիտողություններ և առաջարկություններ չունեն
	
	

	Հայաստանի պետական տնտեսագիտական համալսարան
	Դիտողություններ և առաջարկություններ չունեն
	
	

	Հայաստանի ազգային ագրարային համալսարան
	Դիտողություններ և առաջարկություններ չունեն
	
	

	Հայաստանի պետական ճարտարագիտական համալսարան (Պոլիտեխնիկ)
	Դիտողություններ և առաջարկություններ չունեն
	
	

	Խ.Աբովյանի անվան հայկական պետական մանկավարժական համալսարան
	Դիտողություններ և առաջարկություններ չունեն
	
	

	Մովսես Խորենացու անվան համալսարան
	Որոշման հավելվածի 3-րդ կետի 3-րդ ենթակետի հետ կապված արվել է դիտողություն
	Դիտողությունն ընդունվել  է մասնակի
	Կատարվել է հստակեցում

	
	Առաջարկվել է որոշման հավելվածի 4-րդ կետում <<ուսումնառության>> բառը փոխարինել <<անընդհատ ուսումնառության>> բառերով
	Առաջարկությունը չի ընդունվել, քանի որ <<Բարձրագույն և հետբուհական կրթության մասին>> ՀՀ օրենքով սահմանված է, որ բուհի և ուսանողի միջև կնքվում է պայմանագիր՝ որտեղ սահմանվում է նաև ուսման վարձի չափը՝ ուսումնառության ողջ ժամանակահատվածի համար: ՈՒսումնառությունը ընդհատած ուսանողի և բուհի միջև կնքված պայմանագիրը դադարում է գործել և հետագայում տվյալ ուսանողի ուսանողական իրավունքները վերականգնելու ժամանակ կնքվում է նոր պայմանագիր՝ որտեղ նշվում է ուսման վարձի նոր չափը: 
	

	
	Արվել է դիտողություն 6-րդ կետի վերաբերյալ՝ ըստ որի ծրագրային հավատարմագրում անցած մասնագիտությունների համար կարելի է սահմանել ուսման վարձի առավելագույն չափից բարձր ուսման վարձի չափ, բայց ոչ ավելին՝ քան առավելագույն չափի կրկնապատիկը
	Դիտողությունը չի ընդունվել :

Ծրագրային հավատարմագրումն իրականացվում է կամավորության սկզբունքով միայն ինստիտուցիոնալ հավատարմագրման դրական արդյունքի դեպքում բացառությամբ բժշկական մասնագիտությունների կրթական ծրագրերի:
Նախագծի 6-րդ կետում նշված դրույթը կարող է խթան հանդիսանալ, որ բուհերը դիմեն ծրագրային հավատարմագրման:
	

	
	Առաջարկվել է որոշման հավելվածի 7-րդ կետում <<9-րդ կետով>> բառերը փոխարինել <<9-րդ և 10-րդ կետերով>> բառերով
	Որոշման հավելվածի 7-րդ կետը վերաբերվում է ուսման վարձի առավելագույն չափից բարձր ուսման վարձի չափ սահմանելուն և քանի որ ուսման վարձի առավելագույն չափը սահմանված է 9-րդ կետում, հետևաբար 10-րդ կետի հիշատակումը դառնում է անիմաստ:
	

	
	Առաջարկվել է որոշման հավելվածի 8-րդ կետում հաշվի առնել մասնագիտական առանձնահատկությունները
	Առաջարկը չի ընդունվել, քանի որ ինտեգրացված կրթական ծրագրեր իրականացվում են միայն <<Բուժական գործ>> և <<Ստոմատոլագիա>> մասնագիտություններով և նախագծի մշակման ժամանակ մասնագիտական առանձնահատկությունները հաշվի առնված:
	

	
	Առաջարկվել է խմբագրել որոշման նախագծի 10-րդ կետը՝ չհավատարմագրված բուհերի համար սահմանել ուսման վարձի վերին շեմի հաշվարկման գործակից
	Առաջարկը չի ընդունվել, հավատարմագրման նոր գործընթացի իրականացման նպատակը ՀՀ բուհերում կրթության    որակի ապահովումն է և  չհավատարմագրված բուհերին առավել բարձր ուսման վարձի չափ սահմանելու հնարավորություն տալը կարող է պատճառ հանդիսանալ, որ բուհերը չեն ցանկանա մասնակցել հավատարմագրման գործընթացին և չեն փորձի բարելավել կրթության որակը 
	

	<<ՄՖԲ>> ֆինանսական ակադեմիա
	Դիտողություններ և առաջարկություններ չունեն
	
	

	Եվրասիա միջազգային համալսարան
	Մտահոգություն են հայտնել, որ կրթական աստիճանների և հավատարմագրման արդյունքների վրա հիմնված ուսման վարձի առավելագույն չափի սահմանափակումը կարող է ֆինանսական դժվարություններ առաջացնել բուհերի համար` բուհերը մրցակցային առավելության հասնելու նպատակներով կկատարեն լրացուցիչ ներդրումներ
	Բուհերի միջև մրցակցությունը կնպաստի կրթության որակի բարձրացմանը
	

	
	Առաջարկվել է առանձին մասնագիտությունների գծով (օրինակ՝բժշկական) ուսման վարձի չափը մոտեցնել եվրոպական առաջավոր համալսարանների վարձավճարների չափին
	Առաջարկն ընդունելի չէ, քանի որ եվրոպական բուհերում վարձավճարի չափը անհամեմատ բարձր է ՀՀ-ում սահմանված ուսման վարձի չափերից: Հաշվի առնելով ՀՀ սոցիալ տնտեսական վիճակը  հասարակության շատ խավերի համար բարձրագույն կրթություն ստանալը կդառնա անհասանելի
	

	
	Մտահոգություն են հայտնել, որ եթե կարգը չտարածվի ՀՀ-ում գործող միջազգային բարձրագույն կրթական կառույցների վրա, ապա տեղական բուհերի համար կարող են ստեղծվել ոչ նպաստավոր պայմաններ:
	Կարգը տարածվում է միջպետական համաձայնագրերով ստեղծված բուհերի վրա: 
	

	
	Առաջարկվել է սահմանել ոչ թե հաստատուն  գործակից այլ միջակայք՝ գործակցի ընտրության հնարավորությունը թողնելով բուհին: (Օր. 900-փոխարեն սահմանել 800-1000)
	Առաջարկն ընդունելի չէ:

Սահմանված է առավելագույն շեմի գործակիցը:

Բուհերն իրենց հայեցողությամբ կարող են սահմանել ուսման վարձավճարի ցածր չափ:


	

	
	Առաջարկվել է անդրադառնալ օտարերկրյա ուսանողների ուսման վարձի չափերին
	Որոշման հավելվածի 7-րդ կետում անդրադարձել ենք օտարերկրյա ուսանողների ուսման վարձի չափերին
	



